
Astelehenean, 2007ko urriaren 29an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

FAMILIA, KIROL, GAZTERIA ETA GIZARTE GAIETAKO DEPARTAMENTUA 
Nafarroako Foru Komunitateko Kirol Merezimenduaren Zilarrezko Dominak eman dira  
Astelehena, 2007ko urriaren 29.  Nafarroako Gobernuak onartutako Foru Dekretu baten arabera, Nafarroako Foru Komunitateko Kirol Merezimenduaren Zilarrezko Dominak eman dira. 

Saritutako pertsonak honakoak izan dira: 


-Carlos Calvo Pascual, 25 urtetan Multideporte Peralta Klubean eta Club Deportivo Azcoyen klubean izandako arduragatik. 


-José Manual Carrasquet López, 25 urtetan Club Deportivo Cortes klubean izandako arduragatik. 


-Félix Ceberio Balda, 25 urtetan Nafarroako Kirolaren Medikuntzako Elkartean (ANAMEDE) izandako arduragatik Kirolaren Medikuntzaren arloan .


-Juan González López, por su dedicación al fútbol durante más de 25 años en el Colegio San Agustín y en la Federación Navarra de Fútbol. 


-Félix González Uriarte, 25 urtetan Club Deportivo Baztan klubean eta Nafarroako Futbol Federazioan izandako arduragatik. 


-Elena Guelbenzu Fernández, 25 urtetan mahai-tenisean izandako arduragatik, Nafarroako Saskibaloi Federazioan eta Nafarroako Mahai-tenis Federazioan. 


-Juan Ignacio Guelbenzu Fernández, mahai-tenisean izandako arduragatik Club Natación Pamplona klubean, eta Nafarroako Mahai-tenis Federazioan. 


-Pablo López Colina, 25 urte baino gehiagotan izandako arduragatik Sociedad Deportiva Alsasua sozietatean, Altsasuko Udaleko Kirol Zerbitzuan eta Club Ciclista Burunda klubean. 


-Pascual López Oscoz, 25 urtetan izandako arduragatik areto-futbolean Sociedad Deportiva Zalatambor sozietatean, Nafarroako Futbol Federazioan eta beste klub batzuetan. 


-Juan Muñoz Sancho, 25 urte baino gehiagotan areto-futbolean izandako arduragatik Club Deportivo Orvina klubean eta beste klub batzuetan. 


-Martín Orbara Ibáñez, 25 urte baino gehiagotan izandako arduragatik patin-hockeyan, eta oinarrizko kirolean Sociedad Deportiva Lagunak sozietatean. 


-Andrés Osta Gámez, 25 urte baino gehiagotan CD Tudelano taldean eta Nafarroako Futbol Federazioan izandako arduragatik. 


-José Antonio Pascual Marcotegui, 25 urte baino gehiagotan izandako arduragatik Abarzuzako Pilota Eskolan. 


-Alberto Pérez Pastor, mendiaren arloan lan egindako 25 urte baino gehiagorengatik Tuterako San Ignacio eta Jesuitas ikastetxetan eta  Grupo de Montaña Quetzal mendi taldean. 


-Iosu Pezonaga Unanua, 25 urtetan futbolean eta saskibaloian izandako ardurarengatik, Club Deportivo Pamplona, Club Baloncesto Burlada klubetan eta Nafarroako Saskibaloi Federazioan. 


-Demetrio Remón Ayape, 25 urte baino gehiagotan atletismoan izandako ardurarengatik Club Beste Iruña klubean.


-Félix Ruiz Aldea, 25 urte baino gehiagotan izandako ardurarengatik Club Deportivo Izarra klubean. 


-Alfredo Ruiz Ameztoy, 25 urte baino gehiagotan izandako ardurarengatik Nafarroako Igeriketa Federazioan. 


-Juan Salas Martín, 25 urte baino gehiagotan izandako ardurarengatik Club Ciclista Peña Alas klubean eta beste talde batzuetan.

-Lander Santamaría Alcocer, 25 urte baino gehiagotan izandako ardurarengatik  CD Baztan klubean. 


-María Dolores Sanz de Carlos, patinajean 25 urte baino gehiagotan izandako ardurarengatik Club Deportivo Chantrea klubean eta Nafarroako Patinaje Federazioan.

-Carlos Suescun Vidaurre, 25 urte baino gehiagotan izandako ardurarengatik txirrindularitzan eta futbolean, Club Deportivo Erri-Berri klubean eta Oliteko Udal Kirol Patronatuan. 

-Florencio Jesús Vizcay Zalba, 25 urte baino gehiagotan izandako ardurarengatik Club Hiru-Herri Atletiko Taldean, Burlatako Kirol Patronatuan, Iruñeko Udalean eta Nafarroako Atletismo Federazioan. 


-Julián Zudaire Echavarri, 25 urte baino gehiagotan izandako ardurarengatik Nafarroako Futbol Federazioan.
LANDA GARAPENEKO ETA INGURUMENEKO DEPARTAMENTUA 

200.000 euroko gastua baimendu dute 2008. urterako, Nafarroako traktore eta uzta-makinen parkearen berritzea diruz laguntzeko
Astelehena, 2007ko urriaren 29.  Gobernuak hartutako erabakiaren arabera, 2008rako 200.000 euroko gastua egiteko baimena ematen da, nekazaritza sektorean egindako inbertsioak diruz laguntzeko. Kasu honetan, Nafarroako traktore eta uzta-makinak berritzeko bideratuko da.

Erabaki honekin, zaharkituta dauden  eta gabeziak dituzten ibilgailuen ordez berriak jarri nahi dira, teknologia berriak dituztenez, lan baldintzak hobetzen dituztelako, eraginkortasun energetiko handiagoa dutelako eta baita ingurumen inpaktu txikiagoa ere. Laburtuz, arlo honetan bi helburu nagusi daude: batetik, zaharkituta dauden traktore eta uzta-makinak txatar bihurtzea, teknologia berriak dituzten, eraginkorragoak, moldagarriagoak eta seguruagoak diren berri batzuk erosteko; bestetik, nekazaritzak erregai fosil eta kutsatzaileen igorpena murrizketan parte hartzea.

Nafarroan 15.909 traktoreko parkea dago, eta ,horietatik, 1.900ek bost ute baino gutxiago dituzte. Uzta-makinei dagokienez, 1.401 daude, eta horietatik, 320k, bost urte baino gutxiago dituzte. Traktore nahiz uzta-makinetan batez besteko potentzia handitu da: lehengo traktoreek 80 zaldiko potentzia zuten ,eta egungoek, batez beste, 110 zaldikoa dute; uzta-makinetan, aldiz, zaharrenek 160 zaldiko potentzia zuten, eta modernoenek 180koa dute.

LANDA GARAPENEKO ETA INGURUMENEKO DEPARTAMENTUA
Nekazaritzako ustiategiak modernizatzeko laguntzak banako ebaluazio araubidearen bidez izapidetuko dira

Astelehenean, 2007ko urriaren 29an.  Nafarroako Gobernuak erabaki bat hartu du nekazaritzako ustiategiak modernizatzeko ematen diren laguntzak banako ebaluazioaren bidez tramitatzea onesten duena.
Nafarroako Gobernuak, 2007ko martxoko Erabakiaren bidez, nekazari gazteak beren gain hasteko eta nekazaritza eta abeltzaintza ustiategiak modernizatzeko neurrietarako banakako ebaluazioko araubideko laguntzak baimendu zituen, inbertsiorako laguntzak beren gain hasteko, erretiro aurreraturako edo nekazaritza eta basoko produktuen balio erantsiaren gehikuntzarako laguntzak aldi batera eskatu dituzten nekazari gazteendako direnean. Alabaina, norgehiagokako araubidepean gelditu ziren inbertsioa lehen instalakuntzari lotu gabe ustiategien modernizazioa egiten duten pertsona fisiko eta juridikoendako dirulaguntzak.
Inbertsioa lehen instalakuntzari lotu gabe ustiategien modernizazioa egiten duten pertsona fisiko eta juridikoendako dirulaguntzak norgehiagokako araubidez lehen deialdia egin eta gero, ikusi da nekazari eta abeltzainaren inbertsioak atzera egin duela nabarmenki, izan ere, ez da ziur dirulaguntzaren dirua iritsiko den ala ez, eta araubide horren kudeaketa zurruna da.
Inbertsioaren beherakada, eta nekazaritzako enpresarien galera etengabea, arrisku garrantzitsuak dira Nafarroako landa espazioetako jarduera ekonomiko eta sozialerako. Gainera nekazaritzako ustiategien modernizazioa oinarrizko helburutzat jotzen da 2007-2013 aldiko Nafarroako Landa Garapenerako Programan nahiz 2006an onetsitako Nafarroako Nekazaritzaren Plan Estrategikoan.
Ezinbestekoa da, beraz, inbertsio proiektuen geldiaraztea saihestea, izan ere, bestela aipatu laguntzen lerroan aurreikusitako finantzaketari buruzko ziurgabetasuna nagusitzen da nekazaritza eta abeltzaintzako enpresarien artean. Horrela, bada, banako ebaluazio bidez dirulaguntzak ematea behar-beharrezkoa da Nafarroako nekazaritza eta abeltzaintzako sektorean inbertsio proiektuen gutxienezko kopurua ziurtatzeko, izan ere, modu horretan oinarri arautzaileetan ezartzen diren baldintzak betetzen dituzten ekimenek dirulaguntzak jasotzen ahal dituzte.

2007ko ekitaldi ekonomikoan zehar, Nafarroako Gobernuak 14,8 milioi euro eman ditu nekazaritza eta abeltzaintzako ustiategiak modernizatzeko eta nekazari  gazteak beren gain hasteko, eta horrek eskatzen du batez beste inbertsioen %39a.
LANDA GARAPENEKO ETA INGURUMENEKO DEPARTAMENTUA
Herrilur desafektazioa onetsi da Leitzan

Astelehenean, 2007ko urriaren 29an.  Nafarroako Gobernuak erabaki bat hartu du Leitzako Udalarenak diren Muñoa eta Egiaundi parajeetan kokatutako 21.487 metro karratuko herrilurra desafektatzeko eta haren onura publikoa onesteko. Horrez gain, Leitzako Udalari baimena ematen zaio aipatu lurrak azalera berbera duten beste lur batzuekin trukatzeko. Azkeneko hauek Julian Zabaleta Zabaletarenak dira eta Etzabaltxiki, Egiluzea eta Lizarrola parajeetan daude,

Trukaketaren helburua da herrilurretatik enklabe partikularrak kentzea eta, aldi berean, lur pribatuak batzea, izan ere, horrela lurzatien aprobetxamendu hobetzea erdiesten baita.

ERAKUNDEEKIKO HARREMANAK ETA GOBERNUAREN ELEDUNA 

Departamentuarteko Batzorde bat sortu da EB barrenean enpresen zerbitzuak aske emateko Kontseiluaren Zuzentarauaren transposizioa egiteko 

Astelehenean, 2007ko urriaren 29an. Nafarroako Gobernuak Departamentuarteko Batzorde bat sortu du, gaur goizeko bilkuran hartutako erabaki bidez, EB barreneko merkatuan enpresen zerbitzuak aske ematea galarazten duten oztopoak ezabatzeari buruz  Europar Parlamentuak eta Kontseiluak emandako 2006/123/EB Zuzentarauaren transposizioa egiteko.

Jakina denez, Europar Batasunak lau askatasun nagusi aitortzen ditu hura osatzen duten herri guztientzat: zirkulazio askatasuna pertsonentzat, kapitalen mugimendu askatasuna, langileen mugimendu askatasuna eta zerbitzuen emate askatasuna. Erkidegoko legegintzak lehen hiru askatasunak bermatzeko arauak garatu ditu jadanik, eta 2006an arestian aipatu zuzentaraua onetsi zuen. Orain herriek beren araudietara zuzentarauaren transposizioa egin behar dute hiru urteko epean, herritarrak eta enpresak, bereziki enpresa txiki eta ertainak, merkatu askatasunez eta baldintza berdintasunez lehiatu daitezen zerbitzuen prestazio arloan Europar Batasuneko barneko merkatuan. 

Gaur egun, toki nahiz eskualde-arautegi askok, baita arautegi nazionalek ere, eragozpenak (edo bertako edo Estatuko enpresei jartzen ez zaizkien baldintzak) jartzen dituzte Europar Batasuneko beste herrialdeetako kideek zerbitzuak ematerako orduan. Gauza bera egiten dute zenbait administrazio publikok sektore pribaturako kontratatutako zerbitzuekin eta hornidurekin.

Aipatu Europako zuzentarauak, horri dagokionez, hiru helburu ditu: Europar Batasuneko enpresa guztiei eskatutako baldintzak berdintzea eta sinplifikatzea, jatorri herrialdea kontuan hartu gabe; “Europako leihatila bakarrak” sortzea, horien bidez, Europako barne merkatuan eman behar diren zerbitzu horietarako eskatutako betebeharretan parte hartzeko, eta horiek betetzeko; eta administrazio publikoek baliabide elektronikoen eta internet bidez “leihatila bakarreko" laguntza hori eskaintzea.
Nafarroak zuzentarau hori berriz ezartzeko garatu beharreko lanak 
Nafarroako Gobernuak Departamentuarteko Batzorde bat sortzeko gaur hartutako erabakiarekin, Foru Komunitatean Europako zuzentarau hori ezartzeko lanak hasi dira.

Departamentuarteko Batzordeko presidentea Erakundeekiko Harremanetarako zuzendari nagusi Lola Eguren Apesteguía izango da, eta presidenteordea, aldiz, Lehendakaritzako zuzendari nagusi Ildefonso Sebastián Labayen izango da. Halaber, Batzordeko kideak izango dira, besteak beste,  Modernizazioaren eta Administrazio Elektronikoaren zuzendari nagusia, Toki Administrazioaren zuzendari nagusia eta Nazioarteko Garapeneko zuzendari nagusia. Bestalde, José Miguel Gorricho Ochoa, Nafarroako Parlamentuarekiko eta beste Erakunde Batzuekiko Harremanetarako Zerbitzuko zuzendaria izango da idazkaria, hitzarekin baina botorik gabe jardungo duena.

Batzorde honen lanak zuzentarauak berak aurreikusten dituen hiru fasetan egituratuko dira:

- lehen fasea: zuzentarauak eragindako foru eta toki legediaren ebaluazioa, identifikazioa eta harek debekatutako baldintzak kentzea. Ezar daitekeen arautegiaren izaera dela eta hala behar denean, Estatuaren laguntza izango du. Fase honen amaieran ebaluazio txosten bat egin beharko da, non Foru Komunitatean kendu, aldatu edo justifikatu behar diren arauzko edo legezko arautegia eta prozedurak adieraziko baita. Txosten hori, Ekonomia eta Ogasun Ministerioan aurkeztuko dira, eta honek Gobernuaren Ekonomia Gaitetarako Batzorde Delegatuari (CDGAE) aurkeztuko dio. CDGAEk txostena onetsi eta gero, arautegia aldatzeari ekingo zaio, eta zuzentaraua ezartzeko beste edozein prozesutan bezala, Zerbitzuen Zuzentarauak ezartzen dituzten arauak jakinarazi beharko zaizkio Europako Batzordeari, Kanpo Arazoetako eta Lankidetzako Ministerioaren bidez.


- bigarren fasea: zerbitzu jarduera bat eskuratzeko edo horretan jarduteko beharrezkoak diren prozedurak eta izapideak erraztea; ebaluazioa fasearekin batera egin ahal izateko. Errazte honek, barne hartzen du, besteak beste, jatorrizko dokumentuak edo konpultsatutako itzulpenak erakutsi behar ez izatea, interes orokorreko arrazoiengatik ez bada salbu; Nafarroako “leihatila bakarra” ezartzea; eta zerbitzuen informazio guztia bide elektronikoaren bidez eskaintzea, eta prozedura guztiak "on line" bideratzeko aukera ematea. 


- hirugarren fasea: administrazioen arteko lankidetza beste Estatu batek edozein enpresaren inguruan eskatutako egiaztapenak edo ikuspenak egiteko, bere lurraldean egiten diren zerbitzuen jarduerak ikuskatuz, osasunean, pertsonengan eta ingurumenean kalte larriak izan ditzaketen mehatxuen aurrean alerta mekanismoak ezarriz, zerbitzuak ematen dituenaren ohorearen inguruko informazio emanez (administrazio zehapenak, zigor penalak, kaudimen gabeziak eta zerbitzuak ematen dituena dagoen lehiaketa-prozedurak); hortaz, Estatu kideen artean informazioa trukatzea protokolizatuz eta erraztuz.

ERAKUNDEEKIKO HARREMANAK ETA GOBERNUKO ELEDUNA
Nafarroako Gobernuak baimena eman du 2007an ikusentzunezkoak ekoizteko dirulaguntzak banatzeko

Astelehenean, 2007ko urriaren 29an.  Nafarroako Gobernuak baimena eman dio Erakundeekiko Harremanetarako kontseilari eta Gobernuko eledunari 2007an ikusentzunezkoak ekoizteko dirulaguntzen deialdiari dagozkion laguntzak eman ditzan.

Gastuak justifikatu eta gero, “Canal 4, Navarra, S.L.” enpresak 1.009.678,40 euro jasoko ditu deialdian aurkeztutako 16 proiektutatik 11 finantzatzeko. Dirua jasoko duten proiektu horiek dira, Komunikazio Zuzendaritza Nagusiaren ustez, behar zen puntuazioa jaso zutenak.

“Editora Independiente de Medios de Navarra S.A.” (Canal 6 Navarra) enpresak, berriz, 1004.166,10 euro jasoko ditu aurkeztutako 28 proiektutatik hemezortzi finantzatzeko.

Deialdian aurreikusten diren dirulaguntzak jasotzeko eskubidea duen hirugarren enpresak, “Televisión Popular de Navarra, S.A.”, 982.212,73 euro jasoko ditu aurkeztutako zortzi proiektuak finantzatzeko. Azkeneko dirulaguntza hau ematek ez da beharrezkoa Gobernuaren baimena, izan ere, Dirulaguntzen legeak ezartzen duen milioi euroko muga ez baitu gainditu.

 2007ko Nafarroako Aurrekontu Orokorrek badute hiru milioi euroko kontu-saila ekitaldi honetako ikusentzunezkoen ekoizpenari zuzendutako dirulaguntzetarako. 2006an, hots, ekimen hau martxan jarri zen lehen urtean, dirulaguntzak 1,5 milioi euro ingurukoak izan ziren.

Ikusentzunezkoak ekoizteko ematen diren dirulaguntzak Nafarroako Ikusentzunezkoen Kontseiluak eskatuta sortu ziren, izan ere, hark 2005an emandako txostenean nafar telebisten ekoizpen propioaren portzentajeen beherakada orokorrari buruz ohartarazten zuen, eta gomendioa ematen zuen intereseko programei eta herrialdeko eta tokiko ekoizpenari sostengua emateko dirulaguntzen bidez.
BERRIKUNTZA, ENPRESA ETA ENPLEGU DEPARTAMENTUA
188.000 euroko dirulaguntza onetsi da Nafarroako Berrikuntza Agentziarentzat IKT konponbide bat egin dezan “Pyme digital” programaren barrenean

Astelehenean, 2007ko urriaren 29an.  Nafarroako Gobernuak baimena eman du Nafarroako Berrikuntza Agentziari 188.000 euroko dirulaguntza emateko IKT konponbide bat egin dezan “Pyme digital” izeneko programaren barrenean.

Gobernuaren baimena beharrezkoa da, izan ere, dirulaguntza hainbat urtetan banatuko da. Zehatz-mehatz, emandako 188.000 euroetatik, 143.372 euro 2007ko aurrekontuaren kargura emanen dira eta gainerako 44.628 euroak 2008koaren kargura.

2006ko ekainean Nafarroako Gobernuak eta Industria, Turismo eta Merkataritza Ministerioak Lankidetzarako Plan Bateratua sinatu zuten “Avanza” Plana garatzeko. Plan honen helburua ekitaldiak egitea da Foru Erkidegoan Informazio Gizartea ezartzeko. Gero, 2006ko abenduan, Nafarroako Gobernuak “Pyme digital” izeneko programa onetsi zuen aipatu Plan Bateratuaren barrenean.
“Pyme digital” programa Gobernuak onetsitako Informazio Gizartea eta Telekomunikazioak sustatzeko Planaren barrenean kokatzen da, eta zehatzago bertan aurreikusten diren ekimenetako baten barrenean: “Enpresa txiki eta ertainen negozio elektronikoa garatzeko plana”. Programa honen helburu nagusia da Nafarroako enpresa sektoreetako enpresa txiki eta ertainen lehiakortasuna hobetzea sektorean berritzaileak diren IKT konponbideak (aplikazioak edo zerbitzuak) ezarriz.
Nafarroako Berrikuntza Agentzia Nafarroako Gobernuaren sozietate anonimoa da, Foru Erkidegoan berrikuntza kudeatzeaz arduratzen dena era koordinatuan eta pragmatikoan eta osotariko ikuspegiaz. Besteak beste, Nafarroako Plan Teknologikoa partez exekutatzen du, eta Navactivaren webgune instituzionala kudeatzen du. Webgune horren bitartez, informazio eta zerbitzu praktikoak, interesekoak eta kalitatekoak eskaintzen dira Nafarroako enpresen sektorearentzat.
LURRALDEAREN ANTOLAMENDU ETA ETXEBIZITZA DEPARTAMENTUA
Gobernuak dirulaguntza bat onetsi du Carcar-eko Udal Plan Orokorrerako

Astelehenean, 2007ko urriaren 29an.  Nafarroako Gobernuak 56.000 euroko hainbat urtetarako gastua onetsi du gaurko bilkuran Carcar herriko Udal Plan Orokorrari diruz laguntzeko.
Plana egiteko aurrekontua 70.000 eurokoa da, eta Nafarroako Gobernuak %80 ematen du. Dirulaguntza hau hiru aurrekontu ekitalditan banatuko da, Planaren egite faseei dagozkienak.

2007an plana egiteko behar den kontratua Carcar-eko Udalarekin sinatzea: 11.200 euro.

2008an, lurraldea okupatzeko ereduaren estrategia onestea: 33.600 euro.

2009an Plana behin-behinekoz onestea: 11.200 euro.
EKONOMIA ETA OGASUN DEPARTAMENTUA
NUP-en finantzazio hitzarmena jarraitzeko batzordearen osaera berria onetsi da

Astelehenean, 2007ko urriaren 29an.  Nafarroako Unibertsitate Publikoa finantzatzeko hitzarmena (2006-2008) Jarraitzeko Batzordearen kideak aldatzea erabaki du gaurko bilkuran Nafarroako Gobernuak, bi erakundetan egindako hauteskundeen ondorioz izan diren aldaketei egokitzeko xedez.

Batzordea sei kidek osatuta dago, hiruna ordezkaritza duten erakunde bakoitzeko. Nafarroako Gobernuaren izenean, ondokoak dira kideak: Alvaro Miranda Simavilla, lehendakariorde bigarrena eta Ekonomia eta Ogasun kontseilaria; Carlos Perez-Nievas de Goikoetxea, Hezkuntza kontseilaria; eta Pedro Gonzalez Felipe, Lanbide Heziketa eta Unibertsitate zuzendari nagusia.
Nafarroako Unibertsitate Publikoaren izenean, berriz, hauexek dira batzordeko kideak: Julio Lafuente Lopez errektorea; Katrin Simon Elorz, Afera Ekonomiko, Plangintza eta Prospektibaren errektoreordea; eta Pedro Iraizoz Munarriz kudeatzailea.

